
Strucni rad

Zukié¢ Melisa'

VAZNOST POZNAVANJA SIRE U FORMIRANJU
ODGOJNOG UZORA

Sazetak

Postoji iznijansiranost u razumijevnju termina odgojni
primjer, uzor i ideal. Primjer, ukazuje na uspjehe drugih. Daje
podlogu za prakticno djelovanje. Uzor je osoba koja je provela u
praksu ono cemu poziva druge, a praksa ukazuje na pozitivne
rezultate i uspjeh koji slijedi. Uzor je utemeljen na identifikaciji.
Uzor slijedimo. Odgojni ideal nas podstice, hrabri, odusevljava,
daje smisao Zivotu i djelovanju, izgraduje nas moralno i eticki.
Postojanje odgojnog ideala ne bi imalo smisla kada ne bi postojao
covjek koji ga je postigao. To je Poslanik, s.a.v.s.. On je El-Insanul
kamil, Savrseni/Univerzalni covjek. Slijedenjem njegovog primjera
i uzora mi tezimo odgojnom idealu. Baveci se odgojem, uvidamo
da kroz razvojne periode djeci vise odgovaraju uzori
karakteristicni za taj razvojni period. 1z Poslanikovog Zivotopisa
izdvojili smo urnek uspjeha, a iz njega smo izveli odgojne primjere
i uzore karakteristicne za razvojne faze u Zivotu covjeka koji vode
ka odgojnom idealu.

Kljuéne rijeci: Primjer; Uzor; Ideal; El-Insanul kamil;
Periodizacija psihickog zivota ¢ovjeka.

UvVOD

U odgojnom radu, bilo u porodici bilo u instituciji, odgajatelj
prati razvoj djeteta 1 pristupa mu u skladu sa njegovim razvojnim
sposobnostima 1 interesovanjima. Islamski odgoj se u velikoj mjeri
oslanja na sunnet, tj. primjere vezane za ono Sto je Poslanik,
s.a.v.s., radio, preporucio da se radi i Sutnjom odobrio. Veoma su
nam znaajna iskustva ashaba i nasih ispravnih prethodnika, te
iskustva drugih poslanika koji se spominju u Kur'anu. Kur'an i
sunnet su u temelju pedagogije, davali joj mi prefiks islamska ili

! Pedagog, Djetiji dom ,,Al-Walidein“ u Sarajevu, zukici@hotmail.com

ne. Sira Poslanika, s.a.v.s., je pokazatelj praktiCne uspjesne
primjene odgoja u zajednici koja se reprodukovala dok ju je
Poslanik, s.a.v.s., odgajao. Snagu pedagogije tog vremena oslikava
nam nagovjeStaj Poslanika, s.a.v.s., da je najbolja generacija,
generacija ashaba, a zatim onih poslije njih, a zatim onih poslije
njih. Upravo iz pedagogije ovih generacija koje su prihvatile,
primijenile i proSirile islam, znanost moZe izvuéi zakonitosti
primjenjive za danasnju praksu. Kur'an imenuje Poslanika, s.a.v.s.,
uzorom. Razmi$ljajuéi o ovoj temi ukaze se blaga nedosljednost u
jezickom znacenju rije¢i primjer, uzor i ideal kao sredstava
usmjeravanja u odgojnom radu. Gledajuc¢i u hijerarhijskom smislu
najprece je bilo da Poslanik, s.a.v.s., bude ideal, koji nas podstice,
hrabri, odusevljava, da bude vrhunac — savrSeni ¢ovjek. Ovakvo
raymisljanje navodi nas na blagu izdiferenciranost u tumacenju
termina: primjer, uzor i ideal, te da je ona od presudne vaznosti za
smisao naseg rada. Svi ljudi prolaze u zivoti kroz jasno
izdiferencirane razvojne periode bez obzira na drustvo ili vrijeme
kome pripadaju. Svaki od ovih perioda ima svoje specifi¢nosti,
kako u senzo-motorickom, psihosocijalnom, moralno-etickom,
kognitivnom razvoju. Pametan odgajatelj ¢e ove razvojne
specificnosti uzimati u obzir. Sredstva usmjeravanja koja pri tome
koristi su, izmedu ostalih, primjer, uzor i ideal. Svaki od ovih
razvojnih perioda je senzibilniji na primjere, uzore 1 ideale u skladu
sa svojim razvojnim stepenom. Tako da je u odredenom razvojnom
periodu efektivnije neko od sredstava usmjeravanja koje nam
sigurno nec¢e biti tako efektivno u drugom razvojnom periodu.
Posto je sira zivotopis Poslanika, s.a.v.s, ona nam i iz svog aspekta
daje pregled svih razvojnih faza koje je nas divni uzor prosao. To
nam ukazuje na vaznost poznavanja sire kako bismo kao odgajatelji
mogli pruziti odgovrajuce uzore u odrednim razvojnim periodima.

MUHAMMED, S.A.V.S., ODGOJNI PRIMJER, UZOR I
IDEAL

Govoriti o formiranju uzora kroz Zivot ¢ovjeka nosi izvjesne
nejasnoce. Vazno je na pocetku izbjeci nesuglasja u terminologiji.
Stoga ¢éemo na pocetku objasniti razlike u znacenju termina:
primjer, uzor i ideal. ,,Primjer djeluje neposredno na mlade ljude
zbog njihove sklonost i sposobnosti oponasanja™ (Vukasovié, 1995:
364). Najsnaznije djelovanje na mlade ljude imaju primjeri
roditelja i ucitelja, pogotovo ako su dosljedni i principijelni u

svojim stavovima. Primjer moZe biti ziv, savremenik, ali moZe biti
i neki knjizevni ili filmski lik, nau¢nik, sportas. ,,Uzor je uvijek
stvaran, vezan za neku odredenu osobu koja postoji, koju mladi
covjek poznaje ili je zivo predocCuje i dozivljava kao stvarni lik*
(Vukasovi¢, 1995: 364). Rekli bismo da je uzor onaj ko je pozitivni
primjer pretoc¢io u praksu sadasnjeg vremena i pokazao nam da to
moze svako. ,Ideal je lik koji se zamislja, kome se tezi, koji kao
moralno savrSenstvo pokazuje cilj, perspektivu, kona¢nu svrhu
Zivota, smisao Covjekove egzistencije i zato ga Zelimo posti¢i iako
nismo ¢vrsto uvjereni da ¢emo uspjeti ostvariti takvo savrSenstvo.
Ideal nas vodi, daje moralnu snagu, upozorava na prave vrednote.
Kao $to se uzori slijede, ideali nas potiCu, hrabre i odusevljavaju*
(Vukasovi¢, 1995: 364). Iz navedenog mozemo zakljuciti da put
stvaranje ideala vodi od pozitivnog primjera ka uzoru, a od njega
do odgojnog ideala. Medutim, interesantno je navesti da postoje i
drugacija shvatanja ovih pojmova. ,,Uzor, primjer, model, ideal —
predstavljaju sinonimne pojmove. U svakodnevnom govoru termin
uzor se najcesSce upotrebljava u kontekstu- 'biti poput nekog'. I
najpli¢a semanticka analiza rijeci uzor kazuje da je uzor — poticaj,
neko poput koga zelimo biti. (...) Njemacki jezik pruza veoma
tarnsparentne moguénosti uvida u tumacenja znac¢enja pojma uzora.
Uzor (das Vorbild) svojim znaenjem asocira na prvobitnu skicu
necega, prasliku“ (Vejo, 2002: 25, 26). Ipak, za nas je
funkcionalnija prva podjela znacenja termina. Kada govorimo o
osobinama Muhammeda, s.a.v.s., ¢esto navedemo 21. ajet iz sure
Ahzab:

,Viu Allahovom poslaniku imate divan uzor za onoga koji se
nada Allahovoj milosti i nagradi na onom svijetu, i koji Cesto
Allaha spominje®.

Tefsir nas upucuje da ajete ne vadimo iz konteksta Objave, a
pedagogija nas upucuje da odgojni uzor pripada zajednickom
djelovanju. ,,Ovaj cCasni ajet veliki je temelj u gledanju na
Resulullaha u njegovom govoru, postupcima i stanjima. Zbog toga
je Uzviseni naredio ljudima na dan bitke protiv saveznika da se
ugledaju na Vjerovjesnika u strpljivosti, borbi, ustrajnosi i
oc¢ekivanju olaksanja od Silnog i Svemoguéeg. Zbog toga je rekao
onima koji su se pokolebali i prestrasili na dan saveznika: Vi u
Allahovom poslaniku imate divan uzor', zar necete da ga oponasate
i ugledate se na njega u njegovim karakteristikama. Zbog toga je
Uzvisen rekao: 'Za onog ko se nada Allahovoj milosti i nagradi na
onom svijetu, i koji ¢esto Allaha spominje' (Ibn Kesir, 2002: 471).

Spomenuti ajet je objavljen u vrijeme kada su se ashabi pripremali
za Bitku na Hendeku. Tada su se muslimani oduprli saveznicima
koji su brojali 10 000 vojnika i ratnom varkom kopanjem hendeka,
po sugestiji Selmana El-Farisija pobijedili su nadmocdnijeg
neprijatelja. Svi su pohrlili kopati hendek, pa i Poslanik, s.a.v.s.,
uprkos nestaSici hrane koja ih prisiljavala na vezivanje kamena za
stomak kako bi ostvarili efekat sitosti. Kada bi se pozalili
Poslaniku, s.a.v.s., on bi im na svom stomaku pokazao privezana
dva kamena. U takvim okolnostima Allah, dz.s., objavljuje ovaj
ajet u kojem nam ukazuje na Poslanika kao divnog uzora, koji
aktivno u€estvuje u Zivotnim situacijama sa svojim savremenicima
daju¢i i njima i nama zivi primjer uspjeha (Halilovi¢, 2007).
Osvréuéi se na prethodno navedene definicije primjera, uzora i
ideala u odgojnom radu i na razumijevanje konteksta kome je ajet
objavljen mozemo zakljuciti da Allah, dz.s., ashabima imenuje
Poslanika, s.a.v.s., kao uzor kojeg ¢e slijediti, a nama kasnijim
generacijama 1 kao primjer 1 kao uzor i kao ideal koji ¢e nas
poticati, hrabriti i odusevljavati. ,,Odgojni ideal je na razini opceg,
najopcenitijeg, vrlo perspektivnog. (...) On povezuje ljude u
zajedniCkim nastojanjima da se ostvare ljudski ideali i ideal
ocovjecenog Covjeka®“ (Vukasovi¢, 1995: 65). Odgojni ideal u
islamskoj pedagogiji je postignut u liku i djelu Poslanika, s.a.v.s. 1
predstavljen je terminom ,,El-Insanul kamil ili SavrSeni/Univerzalni
covjek* (Nasr, 1994: 150). Prisjetimo se jedne od defincija sunneta
koja kaze da je sunnet sve ono S§to je Poslanik, s.a.v.s., radio,
preporucio da se radi i Sutnjom odobrio (Gulen, 2009: 19).
Zakljucujemo da praktikovanje sunneta svakoga od nas moze voditi
utrtim putem ka odgojnom idealu.

FORMIRANJE UZORA KROZ RAZVOJNE FAZE I SIRU
POSLANIKA, S.A.V.S.

Prate¢i razvojne faze Covjeka mozemo zakljuciti da u skladu
sa specificnim razvojnim potrebama neki primjeri i uzori vise
odgovaraju od drugih. U tom smislu mozemo ocekivati da u siri
Bozijeg Poslanika, s.a.v.s., i Zivotu njegovih ashaba imamo
izuzetno dobar potencijal za izvla¢enje odgojnih primjera i uzora
po razvojnim fazama kroz cio Zivot, a koji bi bili kompatibilni
danasnjim potrebama. Cesto u ovom kontekstu ¢ujemo hadis:
»Mene je odgojio moj Gospodar i lijep odgoj mi podario'. (...) Ovaj
hadis je slabog lanca prenosilaca, ali je ispravnog znacenja“

(Ulvan, 2003: 442). Smisao njegovog znacenja je u tome da
odgajati druge moze samo onaj ko je i sam odgojen. Njegov
primjer (ono $to je preporucivao ili Sutnjom odobrio), uzor (ono §to
je radio) i ideal kojeg je postigao primjenjujuéu Kur'an i Mudrost
koji su mu bili objavljeni te uzornosti njegovih ashaba srzni su
primjeri razvojnih specifi¢nosti u formiranju uzora na putu ka
odgojnom idealu.

»Allah je zadovoljan prvim muslimanima, muhadzirima i
ensarijama i svima onima koji ih slijede dobra djela ¢ine¢i, a i oni
su zadovoljni njime; za njih je On pripremio dZennetske basce kroz
koje ¢e rijeke teci, 1 oni ée vjecno i zauvijek u njima boraviti. To je
veliki uspjeh™ (At-Tawba: 100).

Ovaj ajet nagovjeStava krajnji smisao slijedenja upravo
primjera i uzora koje je odgajao El-Insanul kamil u postizanju
velikog ahiretskog uspjeha, kada cjelokupan odgoj dobiva i
materijalnu procjenu u vidu vjeénih dZennetskih basc¢i. ,,Masen
smata da se identifikacija dogada kad se wusvajaju slozeni,
integrirani oblici ponaSanja, a ne posebne, usitnjene reakcije i
specificni naCini reagiranja. Kod identifikacije postoji i emotivna
vezanost za model 1 efekti su trajniji 1 dublji. Oc¢ito je da se pri
identifikaciji dogadaju odgojne promjene na najdubljoj razini,
razini internalizacije. Faktori internalizacije su ve¢ spomenuti
emotivni odnos s modelom (uzorom) kao 1 medijaciono
potkrepljivanje. Medijacioni procesi potkrepljivanja odnose se na
predstave 1 implicitne verbalne prezenacije. Uvodimo pojam
anticipiranog potkrepljivanja koji oznacava autonomno podsjecanje
na nagradu koja se o¢ekuje. Tako ponasanje uzora postaje svojim,
jer odgajanik uocava da je uzorno ponasanje nagradeno, ili bar nije
kaznjeno, a potom zamislja pozitivne efekte za sebe, ako se ponasa
na isti nacin“ (Vejo, 2002: 27), $to je u potpunosti predoceno
navedenim ajetom. Nakon Sto smo obrazlozili razloge zbog kojih
¢emo upravo od njih uzimati norme vratimo se siri i razvojnoj
psihologiji.

Llvan Furlan predlaze ovakvu periodizaciju covjekovog
psihickog razvoja:

Prenatalno razdoblje — od zacec¢a do rodnja
Novorodence — dvije sedmice nakon rodenja

Dojence — do kraja prve godine Zivota

Rano djetinjstvo — od kraja prve do kraja trec¢e godine
Predskolska dob — od treée do Seste ili sedme godine
Zivota

Al adi S

6. Skolska djecija dob — od Zeste ili sedme do 12./13.
godine Zivota

7. Pubertet —od 12. do 15. godine

8. Mladalastvo ili adolescencija — od 15. do 18./20. godine
Zivota

9. Zrela dob — od 20. do 50./60. godine Zivoa

10. Predstaracka dob — od 50./60. godine do 70. godine
Zivota

11. Strost — od 60./70. do kraja zivota™ (Selimovié, 2001:
67).

Prenatalno razdoblje razvoja djeteta sira nije zanemarila i daje
nam dosta pozitivnih primjera i uzoritih ponaSanja. Ovaj period
podrazumijeva adekvatan odabir supruznika kroz odabir genetickog
materijala koji supruznici unose u brak. Takoder, unose sa sobom
ugled, vjeroispovijest i odgoj porodice kojoj pripadaju te imetak
kojeg posjeduju. U konkretnom slu¢aju Abdullaha i Amine ovi
preduvjeti su bili idealno ispunjeni i dali su odlican temelj za
kasniji polozaj Poslanika, s.a.v.s., u druStvu. Interesantna je
Cinjenica da je Poslanikov, s.a.v.s., otac umro prije njegovog
rodenja, stavivs$i ga u ulogu siroceta iz koje je mogao promatrati
drustvo bez opterecenja svog povlastenog polozaja.

Period novorodenceta obuhvata period koji je Poslanik,
s.a.v.s, najvjerovatnije proveo u intenzivnom kontaktu sa majkom.
Moramo priznati da sire ne navode ta¢nu dob Poslanika, s.a.v.s,
kada je otiSao kod Halime, ali je sigurno da je to bilo u dojenackoj
dobi. U ovom razvojnom periodu imamo 1 slucaj trljanja desni
~prvom novordencetu iz muhadzirske porodice u Medini,
Abdullahu ibn Zubejru®“ (El-Dzevzijje, 2006: 36), takoder,
neposredno nakon rodenja Poslanik, s.a.v.s., je ucio ezan i ikamet
svome unuku Hasanu na uho, tada se djetetu kolje akika, sunnetimo
ga 1 nadijevamo imena (El-Dzevzijje, 2006). Kad sve nabrojimo,
vidimo da se u dvije sedmice dogode presudne stvari za Zivot
c¢ovijeka u smislu njegovog identiteta: dobije muslimansko ime,
dobije prvu govornu stimulaciju ezanom i1 ikametom, identifikacija
sa praksom Ibrahima, a.s., sunecenje 1 ahiretski status kroz vezu sa
akikom. Iz spomenutog moZemo kao roditelji uzeti primjere i uzore
za nasu odgojnu praksu u odgoju novorodenceta.

Period dojenceta traje do kraja prve godine zivota, mada
je praksa Arapa tog vremena bila da ovaj period traje do kraja
druge godine, a rano djetinjstvo traje do kraja treée godine, pa
¢emo ih spojiti u jedan period. Ovaj period je Poslanik, s.a.v.s.,

proveo kod Halime u plemenu Benu Sad gdje je bio izloZen raznim
poticajima za adekvatan razvoj (Halilovi¢, 2007). U ovom periodu
do kraja druge godine dolazi do vidnog senzomotorickog razvoja.
Dijete ustaje u sjedeéi poloZzaj, a ubrzo pocinje i sa kretanjem kroz
puzanje i hodanje (Furlan, 1991). U tom periodu je vazno da djeca
imaju dovoljno prostora za senzo-motoricki trening kako bi se
izbjegle povrede. U periodu dojenceta dijete usvaja i navike
hranjenja i spavanja, niknu mu zubi, nauci kontrolisati sfinktere” i
razumije jezik kojim se govori u njegovoj blizini. Jako je vazno da
u ovom razvojnom periodu dijete bude izloZeno govoru kroz
slusanje razgovora u svojoj okolini. Najveci broj djece do kraja
dojenackog perioda progovore (Furlan, 1991). Ovaj period dojenja
kojeg smo prosirili do kraja druge godine ulazi u razdoblje ranog
djetinjstva. Sa napunjene dvije godine imamo — odraslo dijete, koje
je po dogovoru Halima vratila majci. Zasto bas tada? Zato Sto na
takvu osnovu pocinje da se nadograduje temelj nase teme. Tada
djeca dolaze u fazu kada uce po modelu. ,.,Za djecu u trecoj godini
vrlo je znacajno oponaSanje odraslih, prije svega roditelja. (...) U
tre¢oj godini zivota javljaju se u djece i1 elementi moralnog
rasudivanja. (...) Od brojnih podrucja ucenja te djece najizrazitije je
ono koje im omogucava socijalizaciju. (...) Na razvijanje crta
licnosti djece te dobi djeluju u prvom redu obiteljski odnosi i
struktura obitelji. Tako ¢e se dijete jedinac po svoj prilici razvijati u
drugaciju li¢nost od djeteta koje ima brace i sestara. A kod brace 1
sestara za svako je dijete znacajno koje je po redu, a osobito je li
najstarije ili najmlade. Socijalizacija djeteta u trecoj godini
ograniena je manje-vise na obiteljski krug*“ (Furlan, 1991: 56).
Uprkos dogovoru izmedu Halime i Amine, Halimina porodica
dolazi traziti dijete da im se vrati jer je osjetila nedostatak bereketa.
Amina pristaje na to, Muhammed, s.a.v.s., se vra¢a i sve spomenute
razvojne segmente prode u Haliminoj porodici. Velika je mudrost u
tome Sto je makar i nakratko bio sa majkom jer mu je to omoguéilo
da stekne svijest o tome da mu je Amina majka, ali zbog dugotrajne
razdvojenosti nije mogao da se identifikuje sa njom kao roditeljem.
Prvenstveno u domenu praktikovanja vjere, ali i da bude zaSti¢en
od potencijalnih nedostataka koji prate odgoj jedinca i siroceta u
sredini u kojoj bi bio okruzen Zenama, ,Sto posebno negativno
utjece na djecake koji (...) gube nedovoljni i nemoéni nazor majke i

.....

Ocitano: 2. 04. 2009.).

401



Menadzment kvaliteta u religijskoj edukaciji

snizavajuéi prag tolerancije u svom ponaSanju brze naginju
antisocijalnom ponasanju ili pretjeranoj feminizaciji* (Stevanovic,
2000:498). Ne mozemo a da ne spomenemo Bolbijeva (Bowlby)
istrazivanja i teoriju atatmenta (attachment) tj. povezivanja, koja
govori da ,duze prekidanje afektivhog odnosa majka — dijete za
prve tri godine Zivota ostavlja karakteristi¢ne posljedice po li¢nost
djeteta. (...) U svim ostalim slucajevima bilo je dugih prekida u
odnosu majka — dijete za prve tri godine Zivota i dijete je postalo
perzistentni kradljivac® (Stevanovi¢, 2000: 465). Napomenut ¢emo
da islam podrazumijeva tri vrste srodstva a to su: srodstvo po
mlijeku, po tazbinstvu i po krvi. Halima je, doje¢i Muhammeda,
s.a.v.s., postala njegova majka po mlijeku — u geneticCkom smislu,
ali 1 majka u psiholoSkom smislu, jer je doje¢i ga nuzno razvila i
afektivni odnos sa njim. Time je Muhammed, s.a.v.s., postao njen
sin po mlijeku, a njenoj djeci brat po mlijeku. Na taj nacin je u
potpunosti anulirao sve potencijalne negativnosti odvojenosti od
svoje mekkanske porodice, a uspio pokupiti sve pozitivnosti iz
obiju porodica kojima je pripadao. Ono $§to je vazno odgojiteljima
iz ovog razvojnog perioda je da potpunim dojenjem mozemo
prevazi¢i sve nedostatke koji zbog Zivotnih okolnosti mogu nastati.
Koristenje flasice u ovom periodu ne osigurava nuzno povezanost
izmedu majke 1 djeteta, nego naprotiv, dijete pored prisutne majke
ne osigurava odgovarajuéu afektivnu vezu. Cini se kao dobar savjet
majkama koje rade i ostavljaju djecu drugima na cuvanje, da bi
vrac¢anje prakse dojilja u naSem drustvu, podiglo nivo emocionalne
stabilnosti 1 sposobnosti za emocionalno vezivanje.

Predskolska dob po spomenutoj klasifikaciji obuhvata period
od tre¢e do Seste/sedme godine Zivota. Taj period karakteriSe
intenzivna igra sa drugom djecom kroz brojalice i sakrivanje, ali i
kroz ,,magi¢na* znacenja rijeci ili magi¢ne dogadaje, npr. abraka—
dabra i sl. Igre se na ovom uzrastu razvijaju i kroz stepen
organizacije, od igara bez pravila do igara sa pravilima
struktururinanih igara poput ,,zmirke“ i ,,planova“ koje se moraju
igrati posteno (Furlan, 1991). ,.Zato takve igre pridonose eticko-
moralnom razvoju djece. (...) Na kraju predskolskog razdoblja sve
su ¢esée igre s ulogama® (Furlan, 1991: 66). U ovom razvojnm
periodu se Muhammedu, s.a.v.s., deSavao neobian dogadaj,
upravo za vrijeme igre koji je direktno vezan za eti¢ko-moralne
karakteristike. Dok se Muhammed, s.a.v.s., igrao sa janjcima, dosla
su mu dva meleka u ljudskom liku, izdvojili ga iz igre i izvadili iz
srca ugrusak rekavsi da bi mu time mogao Sejtan nauditi. Djeca su

dotrcala Halimi rekavsi da je Muhammed, s.a.v.s., ubijen (EI-
Mubarekfuri, 1996). Vidjevsi ga zivog, ali veoma blijedog,
zabrinuta za njegovu sigurnost Halima je odlucila da ga vrati majci.
Zeleéi da ga vise veZe za mekkansku porodicu majka odlucuje da
krene na put sa petogodiSnjim/SestogodiSnjim djecakom,
sluskinjom 1 svekrom u posjetu mezaru Muhammedovog oca.
Amina nije mogla podnijeti tezinu puta u Jesrib i u povratku umire
(El-Mubarekfuri, 1996). Njen posljednji pokusSaj identifikacije
Muhammeda, s.a.v.s., sa osnovnhom porodicom ostao je
bezuspjeSan. Muhammed, s.a.v.s., je pored drugih pojmova koje
djeca ovog uzrasta stiCu, stekao i pojam smrti. ,Izmedu 5. i 7.
godine djeca pocinju polako uvidati da je smrt neopoziva, ali i dalje
imaju potrebu da konkretno razrade Zzalost ukoliko je umro neko
koga su oni poznavali“ (Hwang i Nilsson, 1996: 164). 1z ovog
segmenta argumentacije kao primjer i uzor za odgojnu praksu,
uzimamo nauc¢no potvrdenu orijentaciju djece ovog perioda za igru,
koju ¢e svaki ozbiljan odgajatelj uzeti za ozbiljno. I to kakva igra?
Carobna, nemoguéa igra u kojoj je sve moguce. Ba takva igra
kakwvu je igrao i Poslanik, s.a.v.s., sa svojim drugarima iz plemena
Benu Sad. U ovom periodu se kod djece razvija vokabular i
informiranost te raste interesovanje za price. Tada odgojitelj
pricanjem pri¢a plasira pozitivne primjere djetetu i trajno ih
ugraduje u njegov svijet kvalitete pripremajuéi ga za slijedenje
prakse uzora na putu postizanja odgojnog ideala. Savremeni
porodi¢ni odgoj nudi djeci gledanje crtanih filmova u ovom uzrastu
koji mogu proizvesti fobije zbog magiCnosti sadrzaja veceg
intenziteta nego S§to su djeca u stanju podnijeti jer je prisutan
vizuelni segment.

Prema Furlanovoj klasifikaciji Skolska djecija dob traje od
6./7. godine do 12./13. godine. “Mnogi smatraju da je vrijeme
izmedu sedam 1 dvanaest godina najbolji period ranog djetinjstva.
(...) Mirne godine.“(Hwang i Nilsson, 1996: 205) U ovom periodu
je Muhammed, s.a.v.s., bio kod djeda koji mu je davao posebno
mjesto u blizini Kabe. Period sigurnosti traje prilicno kratko, jer
djed umire, a Muhammed, s.a.v.s., opet ostaje sam. Brigu o njemu
preuzima amidza Ebu Talib (Halilovi¢, 2007). Ovaj period je
znaCajan po kognitivnom razvoju, po sklapanju prijateljstava,
pohadanju skole, formiranju vlastitih eti¢kih normi (Furlan, 1991).
Muhammed, s.a.v.s., nije pohado $kolu, niti je medu vrSnjacima
imao najboljeg druga. Sira nas obavjeStava o teSkim vremenima
suse u kojima su se oc¢ajni stanovnici Mekke skupili pored Kabe da

